
TURIZM XIZMATLAR 
BOZORIDA 

RAQOBATBARDOSHLIK 
KO‘RSATKICHLARINI 

TAKOMILLASHTIRISH 
IMKONIYATLARI

Nurfayziyeva Mohinur Zayniddinovna
Iqtisod	fanlar	falsafa	doktori,	Toshkent	davlat	iqtisodiyot	universiteti

Annotatsiya:	Ushbu	maqolada	turizmda	raqobatbardoshlik	ko‘rsatkichlari	tahlili,	turizm	raqobatbardoshligini	ta’minlashda	
mamlakatning	biznes	subyektlari	imkoniyatlari	muhokama	qilinadi.	Muallif	turizm	raqobatbardoshligi	bo‘g‘liq	xalqaro	iqti-
sodiy	ko‘rsatkichlarni,	shuningdek,	ushbu	kontekstda	 turli	xalqaro	 turizm	tashkilotlarining	rolini	ko‘rib	chiqadi.	Turizmni	
tashkil	etishni	samarali	boshqarish	bo‘yicha	mamlakat	va	tashkilotlar	o‘rtasidagi	hamkorlik	mexanizmlari	tahlil	qilingan.	
Mamlakatning	raqobatbardoshligini	oshirishga	bo‘lgan	yo‘llari	taklif	etilgan.

Kalit	 so‘zlar:	Turizmda	 raqobatbardoshlik,	 xalqaro	 turizm	 tashkilotlari,	 turistik	manzil,	 turizm	 resurslari,	 raqobat	ustun-
liklari,	turizmda	samaradorlik.
Abstract:	 This	 article	 discusses	 the	 analysis	 of	 indicators	 of	 competitiveness	 in	 tourism,	 the	 possibilities	 of	 business	
entities	of	the	country	in	ensuring	the	competitiveness	of	tourism.	The	author	examines	international	economic	indica-
tors	related	to	tourism	competitiveness,	as	well	as	the	role	of	various	international	tourism	organizations	in	this	context.	
Mechanisms	of	cooperation	between	countries	and	organizations	on	effective	management	of	tourism	organization	were	
analyzed.	Ways	to	increase	the	country’s	competitiveness	are	suggested.

Key	words:	Competitiveness	in	tourism,	international	tourism	organizations,	tourist	destinations,	tourism	resources,	com-
petitive	advantages,	efficiency	in	tourism.
Аннотация:	В	данной	статье	рассматривается	анализ	показателей	конкурентоспособности	в	сфере	туризма,	воз-
можностей	субъектов	предпринимательства	страны	в	обеспечении	конкурентоспособности	туризма.	Автор	рас-
сматривает	международные	экономические	показатели,	связанные	с	конкурентоспособностью	туризма,	а	также	
роль	 различных	международных	 туристических	 организаций	 в	 этом	 контексте.	Проанализированы	механизмы	
сотрудничества	между	странами	и	организациями	по	эффективному	управлению	туристической	организацией.	
Предложены	пути	повышения	конкурентоспособности	страны.

Ключевые	слова:	Конкурентоспособность	в	туризме,	международные	туристские	организации,	туристская	дести-
нация,	туристические	ресурсы,	конкурентные	преимущества,	эффективность	в	туризме.

K I R I S H
Jahonda	so‘nggi	o‘n	yillikda	turizm	ko‘plab	mamlakatlarda	iqtisodiyotga	katta	foyda	keltiradigan	dinamik	

sohalardan	biriga	aylanmoqda.	Butunjahon	 turizm	 tashkiloti	maʼlumotlariga	ko‘ra,	 “turizm	sohasi	daromadlik	
darajasiga	ko‘ra	faqat	neft	qazib	olish	va	qayta	ishlash	tarmog‘idan	keyin	turadi.	Turizm	hissasiga	jahon	yalpi	
milliy	mahsulotining	deyarli	6%,	jahon	investitsiya	hajmining	7%,	har	16	ta	ish	o‘rnining	bittasi,	jahon	isteʼmol	
sarflarining	11%	va	barcha	soliq	tushumlarining	5%	to‘g‘ri	keladi.	Shunga	ko‘ra	ko‘plab	mamlakatlarda	turizm	
sohasi	 davlatning	 qo‘llab-quvvatlashi	 ostida	 jadal	 rivojlanmoqda”1.	Ayni	 paytda	 turizm	 raqobatbardoshligini	
taʼminlash	muhim	hisoblanib,	ushbu	holatni	tahlil	qilish	orqali	mamlakatlarda	turizm	salohiyati	istiqbolini	prognoz	
qilish,	turizm	bozoridagi	ustunliklarini	aniqlash	va	turizmni	boshqarishda	strategiyalarni	aniqlab	olish	dolzarb	
bo‘lib	 qolmoqda.	 Jahonda	 globallashuv	 va	 xalqaro	miqyosdagi	 raqobatning	 keskinlashuvi	 sharoitida	 turizm	
sohasining	rivojlanishi	omillari	va	yo‘nalishlariga	oid	muhim	tadqiqotlar	olib	borilmoqda.	

Turistik	biznes	subyektlarining	raqobatbardoshligini	oshirish,	soha	xizmatlariga	bo‘lgan	istiqboldagi	ta	labni	
rag‘batlantirish,	turizm	infratuzilmasini	rivojlantirish,	turizm	xizmatlarini	ko‘rsatuvchi	subyektlar:	transport	kom-
paniyalari,	raqamli	platformalar,	turistik	tovar	ishlab	chiqaruvchi	korxonalar,	joylashtirish	vositalari,	ovqatlantirish	

1	 Казыбайкызы	А.,	Муханова	А.Е.,	Смагулова	Ж.Б.	Особенности	и	перспективы	развития	туризма	в	мире	//	Успехи	современного	
естествознания.	–	2015.	–	№	1-2.	–	С.	265-269;	URL:	https://natural-sciences.ru/ru/article/view?id=34827	

xizmatlarini	ko‘rsatuvchi	korxonalar,	reklama	va	marketing	kompaniyalari,	moliyaviy,	sug‘urta,	tibbiy	xizmatlarni	
ko‘rsatuvchi	korxonalar	va	boshqa	korxonalar	faoliyatini	samarali	tashkil	etish,	turistik	obyektlar	sifatida	madaniy	
va	tabiiy	boyliklarni	saqlash,	raqobatbardosh	turizm	sanoatini	yaratish,	turistik	biznes	subyektlar	raqobatbar-
doshligini	 oshirishning	mamlakat	 barqaror	 iqtisodiy	 o‘sishini	 taʼminlash	 va	 aholi	 farovonligini	 oshirishga	 taʼ-
sirini	o‘rganish,	raqobat	imkoniyatlarini	baholash	usullarini	takomillashtirish	bu	boradagi	tadqiqotlarning	ustuvor	
yo‘nalishlaridan	hisoblanadi.

M A V Z U G A  O I D  A D A B I Y O T L A R  T A H L I L I
Bozor	 iqtisodiyoti	 qonuniyatlariga	 ko‘ra	 biznes	 subyektlar	 munosabatlari	 raqobat	 muhitida	 rivojlanadi.	

“Raqobat”	atamasi	iqtisodiyotda	keng	foydalanilayotgan	atamalardan	biri	bo‘lib,	uni	iqtisodchi	olimlar	turlicha	
izohlagan.	Bozor	 tuzilishiga	ko‘ra,	 raqobat-bu	korxona	oldindan	kelishilgan	“o‘yin	qoidalari”sifatida	qabul	qil-
ishi	kerak	bo‘lgan	shartlar	to‘plamidir2.	Demak,	raqobat	monopolistik	tuzilmaning	aksi	bo‘lgan	raqobatlashgan	
bozor	munosabatlarida	vujudga	keladi.	Dastlab,	raqobatning	ilk	nazariyasi	Adam	Smit	tomonidan	“mamlakat	
boyligining	tabiati	va	sababini	o‘rganish”	(1776)	asarida	umumlashtirildi.	Smit	nazariyasining	yangiligi,	avvalo:	

●	 raqobatni	taklifga	nisbatan	narxlarga	taʼsir	qiluvchi	raqobat	sifatida	shakllantirdi;

●	 raqobatning	asosiy	konsepsiyasi	–	subyektlarni	mukammal	ishlangan	iqtisodiy	rivojlanish	rejasi	asosida	
faoliyat	olib	borishga	majbur	qiluvchi	“bozorning	ko‘rinmas	qo‘li”	konsepsiyasini	shakllantirildi,	talabga	
javob	bermaydigan	mahsulot	ishlab	chiqarish	bilan	shug‘ullangan	subyektlarni	bozordan	siqib	chiqardi;	

●	 nazariy	tomondan	juda	yengil	va	moslashuvchan	raqobat	mexanizmini	ishlab	chiqdi.	Uning	mohiyati,	
tovarlarga	 bo‘lgan	 talabning	 pasayishi	 bilan	 sifati	 past	 bo‘lgan	 yoki	 juda	 qimmat	mahsulotlar	 ishlab	
chiqaradigan	subyektlar	ulkan	qiyinchiliklarga	duch	kelishadi.	Shuning	uchun	ular	kapitalni	bir	sohadan	
ikkinchi	sohaga	o‘tkazish	bilan	bozor	holatiga	tezkor	munosabat	bildirishga	majbur	bo‘ladilar.	Bunda,	
sanoatning	foyda	marjasi	muvozanatlashib,	resurslar	va	tarmoqlar	o‘rtasida	taqsimlanadi;	

●	 samarali	 raqobat	uchun	asosiy	xususiyatlar	aniqlandi,	sotuvchilar	va	 isteʼmolchilar	birdek	mavjudligi,	
jumladan,	to‘liq	axborot,	ishlatiladigan	resurslarni	harakatlanishi,	sotuvchilarda	ishonchsizlikka,	mahsu-
lotning	bozordagi	narxi	o‘zgarishiga	taʼsir	qiladi;

●	 raqobatni	barqarorlashtirish	va	rivojlantirish	modelini	ishlab	chiqdi,	bozor	munosabatlarida	ehtiyojlarni	
qondirish	va	jamiyatda	resurslardan	optimal	darajada	foydalanish	mumkinligini	isbotladi.	

A.Smitning	 nazariyasi	 rivojlanishiga	 M.Porter3,	 D.Rikardo4,	 K.Ritchi,	 K.R.Makkonnell,	 J.Keyns,	 J.Rob-
inson,	S.Kim,	G.L.Azoyev,	Yu.I.Korobov,	L.G.Ramenskiy,	A.Yu.Yudanov,	R.A.Fatxutdinov5	kabi	olimlar	o‘z	his-
salarini	qo‘shdilar.	Olimlarning	raqobat	nazariyalari	jahon	iqtisodiyotining	holatiga	va	raqobatga	yondashishga	
qarab	farqlanadi.	Ulardan	bir	nechtasi	bor:	Raqobatbardoshlini	oshirish	muammolari	odatda	anʼanaviy	turizm	
mahsulotlar	 va	xizmatlar	 sohasida	 tahlil	 qilinishini,	 turizm	sohasining	 raqobatbardoshligini	 oshirishda	 turizm	
bozori	ishtirokchilari	bo‘lmish	turistik	biznes	subyektlar	faoliyatida	qo‘llanilishi	mumkin	bo‘lgan	turistik	raqobat-
bardoshlik	omillarini	to‘liq	tadqiq	etishning	yetishmasligi	kuzatiladi.

Turizm	industriyasidagi	raqobatbardoshlik	muammolari	jahon	ilmiy	adabiyotlarida	tadqiq	qilib	kelinmoqda.	
Ilmiy	 adabiyotlarda	 raqobatbardoshlikni	 oshirish	 muammosining	 ahamiyati	 tez-tez	 taʼkidlanadi,	 lekin	 milliy	
sayyohlik	sanoatining	raqobatbardoshligini	oshiruvchi	asosiy	omillarni	ko‘rsatadigan	metodologik	asoslangan	
nazariya	 yo‘q.	 Milliy	 turizm	 industriyasining	 raqobatbardoshligini	 oshirish	 imkoniyatlarining	 yetarli	 darajada	
o‘rganilmaganligi	milliy	turizm	industriyasining	rivojlanishiga	to‘siq	bo‘lmoqda.	Raqobat	korxonalarning	bir	biri	
bilan	kurashini	aks	ettirib,	sotuvchilar	va	xaridorlarga	tovar	sotish	uchun	yanada	qulay	sharoitlarga	egalik	qilish	
imkoniyatini	beradi.

T A H L I L  V A  N A T I J A L A R
2020-yilda	 pandemiyaning	 iqtisodiy	 oqibatlari	 millionlab	 biznes	 subyektlarning	 turmush	 tarziga	 taʼsir	

ko‘rsatdi,	 biznes	 faoliyatini	 to‘xtatdi	 va	 bugungi	 ijtimoiy	 himoya	 va	 sog‘liqni	 saqlash	 tizimidagi	 kamchiliklar	
aniqlandi.	Dunyo	xo‘jaligida	pandemiya	inqirozi	to‘rtinchi	sanoat	inqilobining	savdo,	ko‘nikma,	raqamlashtirish,	

2	 Волонцевич	Елена	Федоровна	Конкурентоспособность	предприятия	туристической	индустрии	:	учеб.-метод.	пособие	/	Е.	Ф.	
Волонцевич.	Минск	:	РИПО,	2014.	134	с.	ISBN	978-985-503-407-1	

3	 Портер	Е.	Майкл	П60	Конкурентная	стратегия:	Методика	анализа	отраслей	и	конкурентов/	Майкл	Е.	Портер;	Пер.	с	англ.	–	М.:	
Альпина	Бизнес	Букс,	2005.	–	454	с	

4	 Рикардо	Д.	Начала	 политической	 экономии	 и	 податного	 обложения.	Перевод	 с	 английского	 под	 редакцией	Н.	 Рязанова.	
Москва:	изд.	“Звено”,	1910	

5	 Фатхутдинов,	Р.А.	Управление	конкурентоспособностью	организации	:	учеб.	пособие	/	М.,	2004	

raqobat	va	bandlikka	taʼsirini	yanada	tezlashtirdi	va	iqtisodiy	tizimlar	va	ijtimoiy	barqarorlik	o‘rtasidagi	muno-
sabatlar	uzilishi	muammolarini	keltirib	chiqardi.	Global	raqobatbardoshlik	indeksi	(GCI)	so‘nggi	iqtisodiy	mulo-
hazalar,	jamiyat	ehtiyojlari	va	texnologik	o‘zgarishlar	bilan	birga	rivojlanishda	davom	etmoqda.	Global	raqobat-
bardoshlik	 indeksi	uzoq	muddatli	o‘sish,	yaxshi	 ishlaydigan	 jamiyatlarni	yaratish	va	atrof-muhitni	yaxshilash	
bo‘yicha	chora-tadbirlarni	amalga	oshirish	o‘rtasidagi	raqobatda	g‘alaba	qozonish	imkoniyati	mavjudligini	isbot-
ladi6.	2022-yil	uchun	pandemiya	oqibatlaridan	hukumatlarning	tiklash	strategiyalarining	samaradorligiga	bog‘liq.

Bu	nuqtayi	nazardan,	mamlakatda	turizm	iqtisodiyotining	o‘sishi	quyidagi	ustuvorliklarga	bog‘liq:	

●	 so‘nggi	o‘n	yil	ichidagi	raqobatbardoshlik	omillari;	

●	 inqirozdan	chiqish	va	iqtisodiy	tiklanish	uchun	muhim	bo‘lgan	ustuvorliklar;	

●	 ishlab	 chiqarish	 uchun	 yaxshi	 natijalarga	 olib	 kelishi	 mumkin	 bo‘lgan	 o‘zgarishlarni	 joylashtirishga	
yordam	beradigan	omillar;	

Bu	 turistik	 raqobatbardoshlikning	asosini	 uchta	element	 qo‘llab-quvvatlashini	 belgilaydi:	milliy	maʼdaniy	
meros	turistik	resurslarda,	yaratilgan	resurslarda	va	qo‘shimcha	resurslarda,	o‘z	navbatida,	ularni	bitta	ustun	
tuzilishga	birlashtirish,	chunki	ular	turistik	manzilni	yaratadigan	xususiyatlarni	beradi.	(1-rasm)

1- rasm: Turistlarni tashrif buyurishga undovchi turizm manzili elementlari7

Turizm	manzilining	 raqobatbardoshligi	 ijtimoiy-iqtisodiy	 farovonlikka,	shu	bilan	birga,	maqsadning	 raqo-
batbardoshligi	sayohat	maqsadga	 taʼsir	qiladi.	Yaʼni	mamlakatga	 tashrif	buyuruvchi	sayohatchilarni	kelishga	
undaydigan	barcha	turizm	resurslari,	turizmda	raqobatbardoshlikni	taʼminlash,	turizm	manzilining	jozibadorli-
giga	bog‘liq.	Bunga	juda	ko‘p	omillar	taʼsir	ko‘rsatadi.	

Mahalliy	 turistik	 resurslarning	 jozibadorligini	 oshirish	 va	 ularning	 maxsus	 sharoitlariga	 moslashadigan	
omillar	 davlat	 tomonidan	nazoratga	olinadi,	 tashkil	 etiladi.	Uchinchidan,	model,	 turizm	manzilining	 raqobat-
bardoshligi	ilgari	aytib	o‘tilgan	determinantlarga	bog‘liq	bo‘lsa-da,	ular	ijtimoiy-iqtisodiy	farovonlikka,	shu	bilan	
birga,	maqsadning	 raqobatbardoshligi	 o‘z-o‘zidan,	 shuningdek,	 ijtimoiy	 tomon	oraliq	maqsadga	 taʼsir	 qiladi,	
deb	hisoblaydi.	Mamlakatdagi	 turizm	biznes	subyektlarining	raqobatbardoshligini	shakllantirishda	yuqoridagi	
omillarning	 taʼsir	 darajasini	 baholashga	metodik	 yondashuvni	miqdoriy	 omillarning	 sifat	 va	 iqtisodiy	 ko‘rsat-
kichlar	hisobi	bilan	ham	tavsiflash	mumkin	bo‘ladi.	Bunda,	mamlakatning	turizm	imkoniyatlari	va	biznes	subyek-
tlarinng	faoliyat	olib	boradigan	bozor	turlari	bo‘yicha	raqobatbardoshlik	omillarini	tanlashni	hisobga	olgan	holda	
samaradorlikka	erishish	mumkin	bo‘ladi	(2-	rasm).

Xalqaro	 bozorlarning	 tobora	 oshkoraligi	 turizm	 sohasi	 uchun	 ham	 imkoniyatlar,	 ham	 xavf	 tug‘diradi,	
aksariyat	mamlakatlar	ijtimoiy-iqtisodiy	rivojlanishda	muhim	rol	o‘ynaydi.	Turizm	tarmog‘i	subyektlari	O‘zbekiston 
budjetiga	 barqaror	 daromad	 keltiruvchi	 yuqori	 salohiyatga	 ega.	 Turistik	 biznes	 subyektlarining	 raqobatbar-
doshlik	darajasini	oshirishda	dastlab	ushbu	sohaning	investitsion	muhitini	tahlil	qilishdan	boshlanadi.	

Mamlakatning	 raqobatbardoshligini	 belgilab	 beruvchi	 xizmat	 turlari	 bo‘yicha	 raqobatdardoshlik	 ko‘rsat-
kichlari	juda	muhim	empirik	rivojlanishni	ko‘rsatadi.	Ko‘rsatkichlar	kiruvchi	turizm	va	boshqa	natijalarga,	chiquv-
	chi	turizm	va	boshqa	vositalarga	taalluqli,	turizm	subyektlari	raqobatbardoshligi	bilan	bevosita	bog‘liq	bo‘lgan	
va	taʼsir	qilishi	mumkin	bo‘lgan	umumiy	elementlarga	tegishli	ko‘rsatkichlardir

6	 Klaus	Schwab,	Saadia	Zahidi.	The	Global	Competitiveness	Report	Special	Edition	2020:	How	Countries	are	Performing	on	the	Road	
to	Recovery.	World	Economic	Forum	2020	

7	 Muallif	ishlanmasi

Transport infratuzilmasi:
●	 xalqaro	transport	tashkilotlariga	aʼzolik;
●	 xalqaro	marshrutlarning	mavjudligi	(avi-
areys,	 temiryo‘l	 yo‘nalishlari,	 avtoma-
gistral	yo‘llar);

●	 xalqaro	 va	mahalliy	 transport	 standart	
tizimlarining	ishlashi;

●	 transport	xarajatlari.

Joylashtirish va ovqatlantirish 
infratuzilmasi:
●	 joylashtirish	va	ovqatlantirish	vositalari-
ning	soni	va	holati;

●	 xalqaro	va	mahalliy	standartlar	tizimi;
●	 xalqaro	 brend	mehmonxona	 va	 resto-
ranlar	integratsiyasi

Tabiiy iqlim:
●	 iqlim	jozibadorligi;
●	 ekologik	resurslar;
●	 ekologik	 standartlar	 tizimining	 ishlashi	
(resurslardan	 foydalanish	 standartlari,	
eko-standartlar);

●	 mavsumiy	ob-havo	sharoitlari

Turizm bo‘yicha ta‘lim tizimi:
●	 taʼlim	bo‘yicha	xalqaro	turizm	tashkilot-
	lar	bilan	hamkorlik;

●	 turizm	bo‘yicha	taʼlim	muassasalarining	
mavjudligi;

●	 turizmda	taʼlim	dasturlarini	turistik	mah-
sulotlar	sifatida	realizatsiya	qilish	tizimi;

●	 xalqaro	 ilmiy-amaliy	 konferensiya	 va	
tadbirlarni	tashkil	etish	imkoniyatlari.

Turizmda me’yoriy-huquqiy asos 
yaratilganligi:
●	 turizm	 bo‘yicha	 qonun	 va	 qonun	 osti	
hujjatlarining	ishlab	chiqilganligi;

●	 turizmni	boshqarish	mexanizmlari;
●	 turizmni	 tashkil	 qilishning	 tashkiliy	
boshqruv	meʼyorlari

Turizmda tadbirkorlik imkoniyatlari:
●	 turizmda	investitsion	muhit;
●	 soliq	imtiyozlari;
●	 turizmda	tadbirkorlikni	tashkil	etishning	
moliyaviy	mexanizmlari;

●	 turizm	bozoridagi	biznes	subyektlarning	
soni

Tarixiy-madaniy resurslar:
●	mamlakat	 madaniyati	 va	 qadriyatlari-
ning	jozibadorligi;

●	 tarixiy-madaniy	 resurslar	 soni	 va	 ijti-
moiy	ahamiyati;

●	 tarixiy-madaniy	 resurslarning	mahsulot	
sifatida	tayyorligi;

●	 tarixiy-madaniy	 resurslarda	 turizm	
infratuzilmasining	mavjudligi;

●	 tarixiy-madaniy	 resurslarning	 reklama	
dasturlarida	ishtiroki

Turizmdagi xalqaro platformalar bilan 
integratsiyalar:
●	mamlakat	turizm	xizmatlarining	xalqaro	
platformalarda	mavjudligi;

●	 xalqaro	 platformalarning	 mamlakat	
filial	lari	tashkil	etilganligi;

●	 turizm	 platformalarining	 raqobatbar-
doshligi;

●	 turizm	 platformalaridan	 foydalanish	
imkoniyatlari

Turizmda iqtisodiy tizimning 
samaradorligi:
●	 valyuta	ayirboshlash	munosabatlari;
●	 turizmda	ish	bilan	bandlik	darajasi;
●	 moliyaviy	mexanizmlarning	mavjudligi

TURIZM MANZILIIchki turistlar oqimi Tashqi turistlar oqimi

2-rasm: Mamlakatning raqobatbardoshligini belgilab beruvchi xizmat turlari bo‘yicha raqobatdardoshlik 
ko‘rsatkichlari8

X U L O S A 
Turizm	odatda	mamlakatlar	 va	mintaqalarning	 iqtisodiy	 o‘sishi	 va	 rivojlanishiga	 yordam	beradigan	 ele-

ment	sifatida	qaraladi61.	Raqobatbardoshlik	va	turizm	to‘g‘risidagi	keng	 ilmiy	 tadqiqotlarda	tasdiqlanganidek,	
turizm	faoliyati	qanchalik	raqobatbardosh	bo‘lsa,	u	turistlarni	shunchalik	ko‘proq	jalb	qiladi	va	shu	tarmoq	orqali	
daromadlarni	ko‘payishiga	olib	keladi,	bu	esa	iqtisodiy	o‘sishga	olib	keladi.	Ammo,	bu	baʼzi	iqtisodchilar	uchun	
bu	bog‘liqlik	aniq	emas	deb	hisoblaydilar,	chunki	ular	uchun	ko‘proq	turistlar	ko‘proq	o‘z	ehtiyojlarini	qondirish	
uchun	turizm	xizmatlari	va	tovarlarni	ko‘proq	import	qilish,	turistik	kompaniyalar	xorijiy	kapitalga	ega	bo‘lganda	
boshqa	mamlakatlarga	daromadlarni	qaytarib	berish	yoki	 turistik	obyektlarni	bozor	narxlariga	nisbatan	 juda	
arzon	narxlarda	yoki	juda	qulay	sharoitlarda	sotish	mumkin	bo‘ladi.

Xulosa	 o‘rnida	 taʼkidlash	mumkinki,	 yuqorida	 keltirilgan	 raqobatbardoshlik	 ko‘rsatkichlari	 tahlili	 asosida	
mamlakatimiz	 turizm	 sanoatida	 ham	 raqobatbardoshlik	 ustunliklarini	 ko‘rish	 mumkin.	 Yaʼni	 ko‘rsatkichlarda	
ifodalangan	talablarning	asosiy	qismi	O‘zbekistonning	turizm	siyosatida	qo‘llanilmoqda.	O‘zbekistonda	turistik	
biznes	subyektlar	raqobatbardoshligini	boshqarishda	raqobatbardosh	vaziyatda	qanday	omillar	o‘zgarishlarga	
olib	kelishini	bilish	muhimdir.	Yuqoridagi	tahlilillardan	O‘zbekistonda	davlat	tomonidan	turizmda	biznes	muhitini	
yaratish	bo‘yicha	iqtisodiy	munosabatlarni	takomillashtirish	natijasida:	

●	 raqobatdosh	turistik	subyektlar	soni	ko‘payadi	va	ular	nisbatan	taqqoslanadigan	bo‘ladi;	

●	 turistik	xizmatlariga	bo‘lgan	talab	asta-sekin	o‘sib	boradi.	

●	 raqobatning	turli	usullarini	(narx	va	narxsiz)	qo‘llanadi;	

●	 raqobatchilarning	mahsulotlari	assosrtimenti	kengayadi;	

●	 muvaffaqiyatli	strategik	harakatlar	taʼsiri	hajmi	ortadi.	Turizm	bozorida	strategiyalarni	qo‘llashga	talab	
oshadi;	

8	 Muallif	ishlnamasi

